ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 28-Ի N 1180-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ առողջապահության նախարարություն
	15.04.2024թ.

	
	N ԱԱ/02.2/10798-2024 

	[bookmark: _Hlk137215260]Դիտողություններ և առաջարկություններ չկան:

	Ընդունվել է ի գիտություն։

	2. ՀՀ տարածքային կառավարման և ենթակառուցվածքների նախարարություն
	17.04.2024

	
	N ԳՍ/15․2/12510-2024

	. 1. Որոշման նախագծի 1-ին կետի 3-րդ ենթակետով առաջարկվում է որոշման հավելվածի 15-րդ կետի 2-րդ ենթակետում «բողոքարկելու» բառից հետո լրացնել «կամ ծառայությունների անհատական ծրագրում փոփոխություն (լրացում) կատարելու» բառերը, իսկ «հայտնաբերվելու» բառից հետո լրացնել «կամ ծառայությունների անհատական ծրագրում ներառված միջոցառումների վերանայման» բառերը։ Սակայն որոշման հավելվածի 15-րդ կետի 2-րդ ենթակետում «հայտնաբերվելու» բառ չկա։ Առաջարկում ենք ենթակետը խմբագրել։
	Ընդունվել է։ Հղումը տրվել է 15-րդ կետի 3-րդ ենթակետին։

	2. Որոշման 32-րդ կետի 1-ին ենթակետում սահմանված է, որ Ծառայությունը կամ ծառայության ցանկացած տարածքային կենտրոն դիմումն ստանալուց հետո 3 աշխատանքային օրվա ընթացքում դիմումը և կից փաստաթղթերն առցանց ստանալու դեպքում նույնականացնում է գնահատվողի տվյալները։ Իսկ ներկայացված որոշման նախագծում 32-րդ կետը շարադրված է նոր խմբագրությամբ, որտեղ անդրադարձ չի կատարվում նրան, թե ծառայության տարածքային կենտրոնը դիմումը և կից փաստաթղթերն առցանց ստանալու դեպքում ինչ գործողություններ պետք է կատարի։ Հաշվի առնելով վերոգրյալը՝ կարծում ենք որոշման նախագծի 32-րդ կետը կարիք ունի խմբագրման։
	Չի ընդունվել։ Առցանց դիմումների ընթացքը կարգավորվում է ինքնաշխատ, ՄՍԾ-ն որևէ գործողություն չի իրականացնում։ 

	3. ՀՀ ֆինանսների նախարարություն
	26.04.2024

	
	N 01/34-2/8138-2024

	«ՀՀ կառավարության 2022 թվականի հուլիսի 28-ի N 1180-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակներում առարկություններ չունենք:
	Ընդունվել է ի գիտություն։

	4. ՀՀ արդարադատության նախարարություն

	14.05.2024

	
	N /27.0.01/18455-2024

	1. «Հայաստանի Հանրապետության կառավարության 2022 թվականի հուլիսի 28-ի N 1180-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 5-րդ ենթակետով նախատեսվում է Հայաստանի Հանրապետության կառավարության 2022 թվականի հուլիսի 28-ի N 1180-Ն որոշման (այսուհետ՝ Որոշում) 32-րդ կետը շարադրել նոր խմբագրությամբ, որի համաձայն՝ Ծառայության տարածքային կենտրոնը դիմումը և էլեկտրոնային համակարգում բացակայող փաստաթղթերն առձեռն ստանալու դեպքում՝ այն մուտքագրում է էլեկտրոնային համակարգ։ Եթե դիմումատուն չի ներկայացրել ինքնագնահատման հարցաշարը, ապա առձեռն ստանալու դեպքում դիմումը ներկայացնելու պահին դիմումատուի հետ համատեղ այն մուտքագրում է էլեկտրոնային համակարգ:
Միաժամանակ, Նախագծի 1-ին կետի 6-րդ կետով նախատեսվում է Որոշման 32.1-ին կետն ուժը կորցրած ճանաչել:
Այս առումով հարկ է նշել, որ տվյալ փոփոխությունների արդյունքում բաց կմնա այն հարցի կանոնակարգումը, երբ դիմումատուն դիմումը ներկայացրել է առցանց, սակայն չի ներկայացրել ինքնագնահատման հարցաշարը: 
	Ընդունվել է ի գիտություն։
Էլեկտրոնային համակարգում ինքնագնահատման հարցաշարի  լրացումը կրում է պարտադիր պահանջ և դիմումը առանց դրա չի ընդունվում։ 

	1. Նախագծի 1-ին կետի 11-րդ ենթակետում «7-րդ ենթակետերում» բառերն անհրաժեշտ է փոխարինել «7-րդ ենթակետում» բառերով:
	Ընդունվել է։
Խմբագրվել է։





	
	5. Վարչապետի աշխատակազմի սոցիալական հարցերի վարչություն
	03.06.2024թ.

	
	N 02/11.4/19098-2024

	     1․ Նախագծի 1-ին կետի 2-րդ ենթակետով նախատեսվում է կրկնակի գնահատումն իրականացնել նաև անժամկետ հաշմանդամություն ունեցող անձանց կողմից իրենց ցանկությամբ դիմելու դեպքում և ծառայությունների  անհատական ծրագիր կազմելու դեպքում, եթե հաշմանդամություն ունեցող անձն այն երբևէ չի ստացել: 2-րդ դեպքի պարագայում անհրաժեշտ է հստակեցնել՝
     1․1 ում կողմից դիմելու դեպքում այն կարող է իրականացվել,
     1․2 որն է դրա նպատակը,
     1․3 արդյոք խոսքը վերաբերում է նաև նախկինում վերականգնողական անհատական ծրագիր ստացած անձանց:
	 Ընդունվել ի գիտություն։
ՀՀ կառավարության 2022 թվականի հուլիսի 28 N 1180-Ն որոշման հավելվածի 14-րդ կետում սահմանված է, որ կրկնակի գնահատումն իրականացվում է անձի (ներկայացուցչի) դիմումի հիման վրա։ 
 Բժշկասոցիալական փորձաքննության արդյունքում անժամկետ հաշմանդամություն ունեցող անձանց աջակցող  միջոցները տրամադրվում են վերականգնողական անհատական ծրագրի (այսուհետ՝ ՎԱԾ) հիման վրա, որի գործողության առավելագույն ժամկետն է 5 տարին։ Գործող օրենսդրության համաձայն՝  2024 թվականի հունվարի 1-ից չի իրականացվում բժշկասոցիալական փորձաքննություն, չի կազմվում ՎԱԾ և չի իրականացվում փոփոխոություն ՎԱԾ-ում, ինչի արդյունքում անժամկետ հաշմանդամությւոն ունեցող անձինք չեն կարողանում ստանալ նոր անուն աջակցող միջոցներ կամ ծառայություններ։ Խնդրի կարգավորման համար իրականացվում է համապատասխան լրացումներ և հնարավորություն է ընձեռվում նշված անձանց ցանկության դեպքում դիմել ֆունկցիոնալության գնահատման  կամ ծառայությունների անհատական ծրագիր կազմելու համար։
Բացի այդ, շրջանառության մեջ է գտնվում «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը, առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը հաստատելու մասին» ՀՀ կառավարության որոշման նախագիծ, որի 2-րդ կետի 3-րդ ենթակետով սահմանվում է, որ մինչև 2024 թվականի հունվարի 1-ը հաշմանդամություն ունեցող անձին տրված վերականգնողական անհատական ծրագիրը հիմք է հանդիսանում դրանով երաշխավորված աջակցող միջոց տրամադրելու համար իր վավերականության  ժամկետում։
Հետևաբար, ՎԱԾ-ով չերաշխավորված նոր աջակցող միջոց ստանալու համար՝ անձին ծառայությունների անհատական ծրագիր տրվում է ֆունկցիոնալության գնահատման արդյունքում։

	     2․Նախագծի 1-ին կետի 5-րդ ենթակետի հետ կապված հայտնում ենք, որ նախատեսված չեն ծառայության տարածքային կենտրոնի կողմից փաստաթղթերի՝ համակարգ մուտքագրելու ժամկետները:
	 Ընդունվել է։
Նախագծի 1-ին կետի 5-րդ ենթակետում կատարվել է փոփոխություն։

	      3․Գործող որոշման հավելվածի 37-րդ, 44-րդ, 50.2-րդ, 
50.3-րդ կետերն անհրաժեշտ է քննարկել սույն նախագծի 
1-ին կետի 4-րդ ենթակետի շրջանակում:
	 Ընդունվել է մասնակի։
Նախագծի 1-ին կետի 8-րդ ենթակետում կատարվել է լրացում, ինչի արդյունքում փոփոխություն է նախատեսվում նաև գործող որոշման 50․2-րդ կետում։  
Նախագծի 1-ին կետի 4-րդ ենթակետով կարգավորվում է ծառայության տարածքային կենտրոն դիմումի ներկայացման հետ կապված դրույթները, իսկ գործող որոշման հավելվածի 
37-րդ, 44-րդ և 50.3-րդ կետերն վերեբերվում են դիմողին տեղեկացմանը և փաստթղթերի տրամադրմանը, այսինքն դիմողը կարող է ստանալ տեղեկատվությունը նախընտրելի տարբերակով։ 

